
Nodavlat ta'lim muassasalari faoliyatini muvofiqlashtirish va takomillashtirish 

2016 yil 17 fevral, 2 va 9 mart kunlarii Davlat test markazi binosida “Nodavlat ta'lim 
muassasalari faoliyatini muvofiqlashtirish va takomillashtirish” mavzusidagi o‘quv-amaliy 
seminar bo‘lib o‘tdi. Mazkur jarayonda Toshkent shahri va viloyatlardan umumiy o‘rta, 
maktabgacha ta'lim turi bilan shug‘ullanuvchi nodavlat ta'lim muassasalari rahbarlari va vakillari 
ishtirok etdi. 

Seminarda “O‘zbekiston Respublikasi Vazirlar Mahkamasining 2004 yil 1 martdagi “Nodavlat 
ta'lim muassasalari faoliyatini litsenziyalash to‘g‘risidagi nizomni tasdiqlash haqida”gi 100-son 
qarori amalda”, “Litsenziya bitimiga asosan litsenziat tomonidan majburiyatlarni bajarilishi, 
Nodavlat ta'lim muassasalari va Davlat test markazi o‘rtasida ma'lumotlar almashinuvini ON-
LINE tarzida yo‘lga qo‘yish” mavzularida ma'ruzalar bo‘ldi. Seminar davomida nodavlat ta'lim 
muassasalari faoliyati haqidagi ma'lumotlarni ON-LINE tarzida elektron bazaga kiritish va 
ma'lumotlar almashish bo‘yicha taqdimot o‘tkazildi va litsenziatlarni qiziqtirgan barcha 
savollarga Davlat test markazi raxbariyati hamda tegishli bo'linma boshliqlari va soha vakillari 
tomonidan javoblar berildi. 

Davra suhbati bo‘lib o‘tdi 

Davlat test markazida 2016-yil 9-iyun kuni mustaqilligimizning shonli 25-yilligiga 
bag‘ishlangan “Mustaqil O‘zbekiston demokratik jamiyat qurish yo‘lida – 25 yil” mavzuida 
davra suhbati bo‘lib o‘tdi. 

Mazkur davra suhbatida O‘zbekiston Respublikasi Oliy Majlisining Qonunchilik palatasi 
deputati Shirinov Jahongir Jabborovich ishtirok etdi. J.J.Shirinov mamlakatda qonun ustuvorligi, 
fuqarolarning huquq va erkinliklari, jamiyat va davlat manfaatlari himoya qilinishining 
me’yoriy-huquqiy asoslari, shuningdek, 2016-yil 11-aprelda qabul qilingan “Parlament nazorati 
to‘g‘risida”gi O‘zbekiston Respublikasi Qonunining davlat va jamiyatdagi o‘rni, mazmun 
mohiyati, uning ijrosini ta’minlash tamoyillari bo‘yicha nutq so‘zladi. 

Davra suhbati mazkur qonun doirasida batafsil ma’lumotlar kiritilgan ko‘rgazmali qurollar 
asosida qiziqarli, ochiq muloqot ruhida va savol-javob tarzida o‘tdi. 

Suhbat yakunida J.J.Shirinov va Davlat test markazi xodimlari tomonidan bunga o‘xshash davra 
suhbatlarining tez-tez o‘tkazib turilishiga kelishib olindi. 

Davlat test markazida davra suhbati bo‘lib o‘tdi 

Davlat test markazida 2016-yil 6-dekabr kuni O‘zbekiston Respublikasi Konstitutsiyasi qabul 
qilinganligining 24 yilligiga bag‘ishlangan “Konstitutsiya – demokratik va huquqiy jamiyat 
qurilishida asosiy omil sifatida” mavzuida davra suhbati bo‘lib o‘tdi. 

Mazkur davra suhbatida Toshkent davlat yuridik universitetining dotsenti Boboev Jahongir 
Ismoilbekovich ishtirok etdi. J.I.Boboev asosan qomusimizga kiritilgan o‘zgartirishlar, jumladan, 
siyosiy partiyalar fraksiyalarining tashkil etilish asoslari, norozilik kvotumlari, prezidentlik 
instituti mohiyati, qonun chiqaruvchi, ijro etuvchi va sud hokimiyati, parlament nazorati kabi 
muhim masalalar yuzasidan nutq so‘zladi. Nutq ishtirokchilarda katta qiziqish uyg‘otdi. 

Tadbir davomida xalqaro konvensiyalar, shartnomalar, bitimlarni ratifikatsiya qilinishi va 
konstitutsion normalar, prezidentlik vazifasini bajarishga kirishish muddatlari, keyingi vaqtlarda 
kiritilgan o‘zgartirishlar va ularning mohiyati to‘g‘risida berilgan savollarga qoniqarli javoblar 
berildi. 

Davra suhbati ochiq muloqot va savol-javob ruhida o‘tdi. 

 


